
Sþ. 245. Tillaga til þingsályktunar
um hlutdeildar- og arðskiptifyrirkomulag á atvinnurekstri landsmanna.

Flm.: Jóhann G. Möller, Thor Thors.

Sameinað Alþingi álvktar að kjósa fimm manna milliþinganefnd til þess að 
rannsaka og gera tillögur um, hvar og hvernig hezt megi koma á hlutdeildar- og arð- 
skiptifyrirkomulagi (Co-partnership og Profit-sharing) í atvinnurekstri landsmanna, 
og á hvern hátt Alþingi gæti stuðlað að eflingu slíks fyrirkomulags.

Xefndin skal kosin hlutfallskosningu og skila áliti á næsta Alþingi, eða svo fljólt 
sem unnt er.

Nefndin skal vera ólaunuð.

G r e i n a r g e r ð .

Vér íslendingar höfum ekki farið varhluta af þeim vandræðum, sem atvinnulíf 
flestra þjóða hefir átt við að etja nú síðustu ár, og hafa ekki minnst birzt í hinum 
tíðu hagsmunastreitum milli atvinnurekendanna annarsvegar og verkamannanna 
hinsvegar. Enda er það svo, að vér höfum verið furðu seinlátir í því, að revna að 
sníða þessum mismunandi hagsmunum, sem liggja til grundvallar þessari baráttu, 
sem hér um ræðir, þann stakk, að hún næði aldrei að verða þjóðarheildinni að veru- 
legu tjóni. Kvrir Alþingi. sem nú situr, liggur frumvarp til laga um vinnudeilur. Er 
ákvæðum þess ætlað að verða til þess að draga úr harðneskju þessarar hagsmuna- 
haráLtu og trvggja það, að þjóðarskaði verði sem minnstur að deilunum. Og er enginn 
efi á, að með samþvkkt þessa frumvarps mvndi stórlega verða girt fyrir, að vinnu- 
deilur vrðu jafnháskalegar alþjóð og raun hera vitni um, eða að þær leiddu til 
vinnustöðvana.

En vinnulöggjöf og sáttastofnanir eru aðeins að litlu leyti varnarráðstafanir í 
þessum efnum. Slík ákvæði, sem liggja til grundvallar þessu tvennu, uppræta hvergi 
nærri alltaf orsakir vinnudeilnanna, en hér sem annarsstaðar, þar sem um meinsemd- 
ir er að ræða, varðar það mestu að grafa fyrir rætur meinsins.

Orsakir þessara deilna, sem hér um ræðir, milli atvinnuveitendanna og verka- 
mannanna, má rekja til ýmsra hluta. Þær eiga að verulegu leyti rót sína að rekja 
til þeirra hagsmunaandstæðna, sem fvrir hina hröðu þróun atvinnulífsins hafa 
skapazt á stundum inilli vinnusalans og vinnukaupandans, en að verulegu leyti eru 
þær fram komnar og hafa orðið svo háskalegar þjóðfélaginu fyrir áróður þeirra 
manna, sem vilja það þjóðskipulag feigt, sem vér búum við. Hinn sífelldi áróður 
þessara manna um, að í núverandi þjóðskipulagi hljóti vinnusalinn og vinnukaup- 
andinn, verkamaðurinn og vinnuveitandinn, ætíð að vera hinar skörpustu andstæð- 
ur, hefir gert eðlilega þróun framleiðslustarfscminnar erfiða og verið hinn mesti 
þrándur í götu hennar.

En einmitt þetta, hvernig þessar hagsmunaandstæður, sem greint hefir verið frá 
hér, eru til orðnar, knýr alla þá, sem trúa því, að framtið þjóðskipulags vors og



raunar inenningarinnar allrar sé undir því komin, að ekki takist að uppræta sjálf- 
stæða ábyrgðartilfinningu einstaklingsins og athafnalöngun hans, til þess að leysa það 
viðfangsefni, sem hér um ræðir, að sameina, svo sem frekast er unnt, hagsmuni 
verkamanns og vinnuveitanda.

Margar leiðir hafa verið ræddar i þessum efnum, en sú leiðin, sem mest hefir 
verið farin og bezt hefir revnzt, er efling þess atvinnurekstrarfvrirkomulags, sein 
þingsályktunartillaga sú, sem að framan greinir, fer fram á, að Alþingi hlutist til um, 
að verði rannsakað og gerðar tillögur 11111. Hefir fvrirkomulag þetta verið nefnt hlut- 
deildar- og arðskiptifvrirkoinulag, en á crlendu máli co-partnership og profit-sharing.

Efling þessa atvinnurekstrarfvrirkomulags með þjóð vorri hefir verið og er eitt 
af stefnuskráratriðum ungra sjálfstæðismanna. Að vissu levtí hefir þetta fvrirkomu- 
lag tíðkazt meðal vor, t. d. í hlutaskiptunum. En það er fvrst á síðari árum, sem því 
hefir vaxið verulega ásmegin úti um heim, og það tekið á sig mvnd ákveðinnar stefnu 
í atvinnumálum. Hefir verið myndaður sérstakur félagsskapur til eflingar þessu máli. 
Er það The Industrial Co-partnership .Association í London. Er það félagsskapur for- 
mælenda þessarar atvinnustefnu og starfar algerlega ópólitiskt.

Hér skal atvinnufvrirkomulagi þessu lýst nokkuð. Arðskiptifyrirkomulagið geng- 
ur út á það, að veita starfsmönnum fyrirtækjanna hlutdeild i arði þeirra. Er það eitt 
út af fyrir sig mjög þýðingarmikið atriði og mjög til bóta frá því, sem nú er víða. Oft 
er samfara arðskiptingunni eftirlit og nokkur stjórnaríhlutun af hálfu verkamann- 
anna. En hlutdeildarfyrirkomulagið sjálft (co-partnership) miðar að því að veita 
starfsmönnum fyrirtækjanna áhrifavald í fyrirtækjunum, ekki einungis með þeim 
hætti að gera þá hluttakandi i arði fvrirtækjanna, heldur með því að gera þá beinlínis 
að meðeigendum þeirra. Yfirleitt er það stefnumið þeirra manna, sem berjast fyrir 
þessu máli, að allir verkamenn fyrirta'kjanna hafi hluttöku i arði þeirra, cignist hluti 
í þeim og hafi íhlutun um stjórn þeirra eða eftirlit með henni. Má í sem stvtztu máli 
segja, að grundvallarsetningar þessa fyrirkomulags séu:

1 ) að verkamennirnir fái auk hinna föstu launa einhvern hluta í arðinum.
2 ) að þeim gefist kostur á að safna arðhluta sínuni, eða einhverjum hluta hans, til 

þess með honum að eignast hluta í atvinnufyrirtækjunum.
d) að þeir fái hlutdeild í stjórn fyrirtækjanna, annaðhvort með þvi, a) að eignast 

hlutafé og verða á þann hátt aðnjótandi réttinda venjulegra hluthafa, eða með 
því, b) að nefnd verkamanna hvers fyrirtækis hafi íhlutun uni rekstur þess.
Eru þetta þær grundvallarsetningar, sem sérstaklega hefir verið byggt á í þessu 

efni. En fjölbreytni fyrirkomulagsins er svo að segja takmarkalaus, enda hægt að 
beita því við svo til allar greinir atvinnulifsins. Er fengin í þessum efnum mikil 
reynsla erlendis.

Það má vera augljóst mál af því, sem nú hefir verið sagt, liver er tilgangurinn með 
eflingu atvinnurekstrarfyrirkomulags þessa. Og ef kleift er að ná þessum tilgangi, er 
það auðsætt, að framkvæmd þessa máis er spor í áttina til lausnar eins höfuðvanda- 
máls þjóðfélags vors og kippir fótum undan hinni skefjalausu áróðrarstarfsemi and- 
stæðinga núverandi þjóðskipulags 11111, að atvinnuveitendur hljóti jafnan að vera and- 
stæðingar ef ekki fjendur verkamannanna. Það er því ekki að ófyrirsvnju, að vakin 
er athvgli Alþingis á þessu máli og þess farið á leit, að löggjafarvaldið geri sitt til 
að efla framdrátt þessa máls með þjóð vorri. Enda er það svo, eins og áður er drepið 
á, að þessari stefnu i atvinnumálum vex nú óðum fylgi. Hafa mörg stærstu og happa- 
drýgstu fyrirtæki heimsins verið rekin á grundvelli þessa fyrirkomulags. En eitt höf- 
uðeinkenni í rekstri þeirra er, að vinnudeilur koma þar aldrei fvrir, og flest eru þau 
annáluð fyrir snilldarlegan aðbúnað við verkamenn sína. Margir frægustu þjóðhags- 
fræðingar og heimsfrægir stjórnmálamenn hafa og séð í þessu atvinnurekstrarfyrir- 
komulagi lausn höfuðvandamála þjóðféiaga nútímans, og telja margir þeirra, að þeg- 
ar menn taki að skilja hina dýpri merkingu hlutdeildarfvrirkomulagsins, þegar hún 
verði bæði verkamönnum og vinnuveitendum ljós, muni verða hægt að mynda hlut- 
deildarrekstur, sem geri launagreiðslur óþarfar nema sem úttekt á reikning. En þó



það sé langt undan landi, að svo verði, er málið þannig vaxið, að ástæða þykir til að 
athuga, hversu feikna stórt spor til heilbrigðrar þróunar efnahagslífsins hægt væri að 
stiga með framkvæmd þessa atvinnu- og rekstrarfyrirkomulags.

Með tillögu þessari, sem hér liggur fyrir, er farið fram á, að skipuð verði milli- 
þinganefnd til að rannsaka þetta mál. Er það tilgangur vor með slikri nefndarskip- 
un, að vekja athvgli landsmanna á þessu máli og fá hlutlæga rannsókn á því, i hvaða 
greinum þetta fyrirkomulag mætti bezt koma að gagni og í hvaða mynd í hverri at- 
vinnugrein. Og einnig er gert ráð fyrir því, að nefndin geri tillögur um, á hvern hátt 
Alþingi gæti stutt að efling þess meðal Iandsmanna. Geta skal þess, að erlendis, t. d. 
í Englandi, Hollandi og í Frakklandi, hafa verið skipaðar opinberar nefndir til at- 
hugunar á þessu máli á sama grundvelli og hér er farið fram á.

Þess var getið, að erlendis hefðu menn úr flestum stjórnmálaflokkum gerzt for- 
mælendur þessa máls. Væri óskandi, að þannig færi um þetta mál hér, að menn skipt- 
ust ekki í stjórnmálaflokka i afstöðu sinni til þess.


